
	Шығыс Қазақстан облысы әкімдігінің 
2006 жылғы _______________ №____

қаулысына № 2 қосымша



«Шығыс Қазақстан облысының сәулет және қала құрылысы 

басқармасы» мемлекеттік мекемесі туралы  

Е Р Е Ж Е 

1. Жалпы ережелер 


1. «Шығыс Қазақстан облысының сәулет және қала құрылысы басқармасы» мемлекеттік мекемесі (бұдан әрі «Басқарма») сәулет және қала құрылысы мәселелері жөніндегі мемлекеттік басқарудың функцияларын орындауға уәкілетті мемлекеттік орган болып табылады.
2. Басқарма өз қызметін Қазақстан Республикасының Конституциясына, Қазақстан Республикасының Заңдарына, Қазақстан Республикасы Президентінің және Үкіметінің, облыс әкімі мен әкімдігінің актілеріне және осы Ережеге сәйкес жүзеге асырады.


3. Басқарма құрылымы мен шекті штат санын облыс әкімдігі бекітеді. 
4. Басқарма заңды тұлға болып табылады, мемлекеттік тілде өзінің атауы жазылған мөрі мен мөртабаны, белгіленген үлгідегі бланкісі, сондай-ақ Қазынашылық Басқармасында заңнамаға сәйкес шоттары бар.


5.  Басқарма облыстық бюджет қаражаты есебінен қаржыландырылады.
6. Басқарманың атауы: «Шығыс Қазақстан облысының сәулет және қала құрылысы басқармасы» мемлекеттік мекемесі.

7. Басқарманың заңды мекен-жайы: Қазақстан Республикасы, Шығыс Қазақстан облысы, Өскемен қаласы, М. Горький көшесі, 40
2. Басқарманың негізгі міндеттері, функциялары және құқықтары 

8. Басқарманың негізгі міндеттері:

1) облыс аумағында сәулет-қала құрылысы  қызметін үйлестіру. Тұрғын үй - азаматтық  құрылыс саласындағы әлеуметтік-экономикалық бағдарламалардың жоспарларын әзірлеуге және келісуге қатысу;
2) сәулет-қала құрылысы қызметі саласында ұзақ мерзімді, ғылыми-техникалық бағдарламаларды әзірлеу бойынша жұмыстарды ұйымдастыру;
3) елді мекендердің бас жоспарларының және өзге де қала құрылысы құжаттамаларының уақтылы әзірленуі мен түзетілуіне бақылауды жүзеге асыру. Жобалау – іздестіру жұмысының тапсырыс берушісі функциясын орындауға байланысты мәселелерді шешу;
4) жергілікті атқарушы органдармен бірлесіп облыстың елді мекендерін көркейту жұмысының орындалуына бақылау жасау;
5) мемлекеттік қала құрылысы кадастрының қызметін құру және қамтамасыз ету;

9. Басқарма мынадай функцияларды жүзеге асырады:

1) сәулет және қала құрылысы қызметі туралы заңнама нормаларының сақталуына бақылау жасауды жүзеге асыру;
2) елді мекендерді салу, көркейту және аумақтарды инженерлік қамтамасыз ету, басқа ғимараттар мен құрылғыларды сақтау ережелерін әзірлеу;
3) қалалар мен аудандық орталықтардың бас жоспарлары жобаларының кешенді қала құрылысы сараптамасын ұйымдастыру және жасау;
4) облыс аумағында бюджеттік қаражат есебінен салуға, қайта жаңғыртуға және күрделі жөндеуге, сейсмикалық күшейтуге жататын ғимараттар мен құрылғылардың жобалық-смета құжаттамасын, жобаларын қарастыру және келісу;
5) Шығыс Қазақстан облысының мемлекеттік қала құрылысы кадастрын жүргізу;
6)  салынып жатқан объектілерге мониторинг жүргізу;
7) жергілікті атқарушы органдармен, өнеркәсіп, құрылыс материалдары кәсіпорындарымен, ғылыми-зерттеу және жобалау-іздестіру ұйымдарымен, құрылыс өндірісімен айналысатын кәсіпкерлік және коммерциялық құрылымдармен өзара әрекет жасап, облыс аумағында сәулет-құрылыс кешенін басқару; 

8) Басқарманың алдына қойылған міндеттерді орындауға бағытталған мемлекеттік қаражатты бөлуге ұсыныстар әзірлеу;
9) құрылысы аяқталған тұрғын үй-азаматтық, коммуналдық, өндірістік және өндірістік емес бағыттағы объектілерді пайдалануға қабылдау жөніндегі комиссиялардың жұмысына белгіленген тәртіпте қатысу;
10) аудандық және қалалық сәулет-құрылыс қызметтерінің іс-әрекетіне әдістемелік және жедел басшылық пен бақылауды жүзеге асыру; 
11) облыс аумағында сәулет және қала құрылысы қызметін жүзеге асыратын мемлекеттік кәсіпорындардың жұмысын үйлестіру;
12) «Мекенжай тiркелiмi» ақпараттық жүйесiн жүргiзудi және толықтыруды қамтамасыз ету;
13) елді мекендерде сыртқы (көрнекі) жарнама объектілерін орналастыруға рұқсаттар беру;
10. Басқарма өзіне жүктелген міндеттерді жүзеге асыру және міндеттерін орындау кезінде мынадай құқықтарға ие:
1) облыс аумағында сәулет және қала құрылыс қызметінің барлық субъектілері орындауға міндетті болып табылатын елді мекендерді салу, көркейту және көркемдік ресімдеу мәселелері бойынша өз құзыреті шегінде шешімдер қабылдау;
2) Басқарманың құзыреті шегінде кәсіпорындардың сәулет-қала құрылысы  қызметін тексеру;
3) Басқармаға жүктелген міндеттерді орындау үшін тиісті қызметтерден, ұйымдардан, мекемелерден, кәсіпорындардан ақпарат сұрау және алу;
4)  сыртқы экономикалық байланыстарды жүзеге асыру;
5) «Қазақстан Республикасындағы сәулет, құрылыс және қала құрылысы қызметі туралы» Қазақстан Республикасының Заңын, «Әкімшілік құқық бұзушылықтар туралы» Қазақстан Республикасының Кодексін бұзғаны үшін заңды және жеке тұлғаларды жауапкершілікке тарту туралы ұсыныстар енгізу.

3. Басқарманың мүлігі

11. Басқарманың жедел басқару құқығында оқшауланған мүлігі бар.

Басқарманың мүлігі оған мемлекет берген мүлік есебінен құрылады және негізгі қорлар мен айналым қаражатынан, сондай-ақ Басқарманың балансында құны көрсетілген өзге де мүліктерден тұрады.
12. Басқармаға бекітілген мүлік коммуналдық меншікке жатады.
13. Басқарманың өзіне бекітілген мүлікті өз бетімен иеліктен айыруға немесе басқа тәсілмен иелік етуіне құқығы жоқ.

4. Басқарманың қызметін ұйымдастыру

14. Басқарманы облыс әкімі лауазымға тағайындайтын және лауазымнан босататын бастық басқарады. «Қазақстан Республикасындағы сәулет, қала   құрылысы және құрылыс қызметі туралы» Заңның 27-бабы               7-тармағына сәйкес облыстың бас сәулетшісі мекеменің бастығы болып табылады.
15. Басқарма бастығының заңнамада белгіленген тәртіппен тағайындайтын орынбасары болады.

16. Басқарманың  бастығы бөлімдердің жұмыстарын ұйымдастырады,  бағыттайды және Басқармаға жүктелген міндеттердің орындалуы мен олардың өз функцияларын жүзеге асыруына дербес жауапкершілікте болады. 

17. Басқарма бастығы:

1) өзінің орынбасары мен мемлекеттік органдардың құрылымдық бөлімшелерінің міндеттері мен өкілеттіліктерін анықтайды;

2) заңнамаға сәйкес Басқарманың қызметкерлерін лауазымға тағайындайды және лауазымнан босатады;

3) заңнамада белгіленген тәртіппен Басқарманың қызметкерлерін көтермелейді және оларға тәртіптік жаза қолданады;
4) Басқарманың актілеріне қол қояды;
5) Басқарманың атынан сенімхатсыз әрекет етеді;

6) барлық кәсіпорындар мен ұйымдарда Басқарманың мүддесін өкілдік етеді;

7) заңнамада белгіленген жағдайларда және шектерде мүлікке иелік етеді;

8) шарттар жасасады;

9) сенімхаттар береді, банкте есеп айырысу шоттарын ашады, қаржылық тәртіптің сақталуы үшін жауакершілікте болады;

10) барлық қызметкерлерге міндетті бұйрықтар шығарады және нұсқаулар береді;

11) Қазақстан Республикасының заңнамасына сәйкес өзге де өкілеттіліктерді жүзеге асырады.
5.  Басқарманы қайта ұйымдастыру және тарату
18. Басқарманы қайта ұйымдастыру, тарату және жою Қазақстан Республикасының заңнамасында белгіленген тәртіппен жүзеге асады.

